Vinnumálaráðið


Dagf. 05.11.02

Skjal 2. til uppskot til løgtingslóg um broyting í løgtingslóg um barsilsskipan.

Ummæli til uppskot til løgtingslóg um broyting í løgtingslóg um barsilsskipan og viðmerkingar VMR
Viðmerkingar og uppskot
Vimerkingar VMR

I. Starvsmannafelagið:

Tekur undir við, at farloyvistíðin verður longd:

Uppskot:
1) Ein  partur av longdu farloyvistíðini verður settur til faðirin burturav.

2) Sett verður inn í lógina, at ein altíð er tryggjaður mánaðar-lønina, og at tey, sum eru tímalønt, eru tryggjað at fáa lønina, sum svarar til eina 40 tíma viku.

3) Upphæddin, sum spard verður við at taka av 6- mánaða regluna, verður nýtt at seta hol á longt barnsburðarfarloyvi við endurgjaldi. 

4) Spardur peningur kann nýtast at bjóða tilboð til t.d. menningarskeið í farloyvistíðini. 

5) Barsilsskipanin skal eisini rinda eftirlønargjald til teirra, sum fáa útgoldið úr barsilsskipanini.


Til 1:

Tað verður hildið at vera rættari, at foreldrini sjálvi gera av, hvussu tey býta farloyvistíðina sínámillum, heldur enn at áseta, at ein ávísur partur verður avsettur til faðirin burturav  Harumframt verður samlaða tíðin, tá foreldrini ella annað av foreldrunum kann vera heima hjá barninum eftir uppskoti 1 hjá Stf. stytt við 3 mánaðum.

Til 2:

Ásetingarnar í lógini tryggja stórt sæð øllum teimum fastløntu fult endurgjald, tá 12 mánaðir verða nýttir sum útrokningargrundarlag, tó við fyrivarni um lønarhækkingar, sum kunnu verða í farloyvistíðini. 

Tað ber ikki til at áseta, at øll timalønt skulu hava endurgjald svarandi til 40 tíma viku, tí hetta hevði havt við sær, at heilt nógv fólk høvdu fingið nógv meira úr skipanini enn tað, tey missa í lønarinntøku orsakað av barnsburðarfarloyvi. 

Til 3:

Ætlanin er, at stegða við hesum til 2004, tí hildið verður, at tað eru ikki fíggjarligar umstøður at fara undir hetta í komandi fíggjarári.

Til 4:

Tað eru ikki fíggjarligar umstøður til hetta.

Til 5:

Tey, ið fáa eftirlønargjaldið útgoldið sum A- inntøka, fáa eisini endurgjald fyri hetta, tí eftirlønargjaldið er tá uppi í útrokningargrundarlagnum. Fyri starvsmenn, har arbeiðgevarin rindar eftirlønargjaldið, fær arbeiðsgevarin endurgjaldið. Sostatt verður eftir galdandi reglum eisni veitt endurgjald fyri eftirlønargjald. 



II. Fiskimannafelagið:

Tekur undir við uppskotinum treytað av, at spardi peningurin kemur skipanini til góðar.

Uppskot:

1) Tey, sum einki útrokningargrundarlag hava (m.a. heimagangandi), skulu eisini fáa útgjald úr skipanini.

2) Spardi peningurin skal nýtast at fíggja longdu farloyvistíðina.

3) Foreldrini skulu hava rætt at hava farloyvi samstundis, í hvussu so er ein part av tíðini.


Til 1:

Skipanin byggir á, at veitast skal endurgjald fyri inntøkutap í sambandi við farloyvi orsakað av barnsburði. Tí verður ikki tikið undir við, at rindast skal úr skipanini, hóast einki inntøkutap hevur verið. 

Til. 2:

Víst verður til viðmerkingar VMR til pkt. I, 3  frammanfyri.

Til 3:

Eftir galdandi reglum hava foreldrini rætt at hava farloyvi samstundis í 2 vikur 14 vikur eftir barnsburð. Eftir uppskotinum kann annað av foreldrunum vera heima hjá barninum í upp til 54 vikur. Um forledrini fáa rætt at vera heima hjá barninum samstundis í longri tíð enn eftir galdandi reglum, styttir hetta um samlaðu tíðina, tá forledrini ella annað av foreldrunum kann vera heima hjá barninum.

III. Ríkisumboðið:

Í uppskotinum er ikki tikin støða til, hvør av foreldrunum skal hava rætt til farloyvi , um foreldrini ikki eru samd, og um foreldrini hava felags foreldramyndugleika.
Tað er í lógini ikki tikin  støða til spurningin, tí hildið verður, at tann støðan ikki hevur praktiskan týdning.



IV. Læknafelag Føroya:

Hugtakið:  “heilsuvandið” eigur at verða nágreinað.


Tað kann verða gjørt fyristingarliga

V. FA; HA, HAK, KlAF, KlAkvF:

Taka undir við, at tíðarskeiðið, har rættur er til barsilsfarloyvi, verður longt.

Mótmæla , at 6- mánaða reglan verður tikin av.

Viðmerkingar:

Eftir uppskotinum at taka av 6- mánaða regluna fáa tey lægstløntu minni úr barsilsskipanini.  Um skipanin verður misbrúkt ber til at bøta um tað við betri eftirlitið
At taka av 6- mánaða regluna merkir ikki, at tað serliga verða tey lægst løntu, ið fara at fáa minni úr skipanini. Allir partar fáa minni úr skipanini, men eisini eftir nýggju reglunum fáa løntakarar fult endurgjald fyri mista inntøku orsakað av barsilssfarloyvi. Trupulleikin við 6- mánaða regluni er, at reglan ger, at meira fæst úr skipanini enn inntøkumissin, og tað var ikki ætlanin við skipanini. Tað er ikki bert fyri at fora fyri misnýtslu, at skotið verður upp at taka av 6- mánaða regluna, tí sum skipanin er, kunnu fólk eisini lógliga fáa meira úr skipanini enn tað, tey vanliga hava í inntøku ein mánað.  

VI. FAG:

 Tekur ikki undir við uppskotinum.

Viðmerkingar:

1) Royndirnar við skipanini eru fáar, og eingin eftirmeting er gjørd. Tað er tí ov tíðliga at gera stórar broytingar í skipanini.

2) Tað verða uml. 250 fólk færri tøk á arbeiðsmarknaðinum.

3) Ein avleiðing av longda barsilsfarloyvinum kann verða, at tað verður truplari hjá kvinnum at fáa arbeiði.

4) Kommunurnar fara at leggja minni áherðslu á at loysa ansingartrupulleikarnar


Til 1.

Tað er avtalað í samgonguskjalinum, at farloyvistíðin skal leingjast, og tað hevur verið breið politisk semja um hetta.

Til 2.

Hinvegin kann hugsast,  at tað verða fleiri, sum fara at søkja arbeiði, tá umstøðurnar í sambandi við barsil verða betri.



VII. Føroya Pedagogfelag:

Viðmerkingar:

1) Uppskotið skerjir rættin hjá mammuni.

2) Endurgjald eigur at verða veitt fyri longda barsilssfarloyvið.

3) Kvinna eigur ikki at kunna verða søgd úr starvi orsaka av barsilsfarloyvi

4) Kvinnur, ið royna ísáðing, eiga at hava rætt til farloyvi í tí sambandinum


Til 1. 

Uppskotið skerjir ikki rættin hjá mammuni, hvørki í mun til galdandi lóggávu ella í mun til sáttmálarnar á arbeiðsmarknaðinum.

Til 2.

Víst verður til I, 3 frammanfyri.

Til 3.

Kvinna hevur hesa vernd eftir § 6 í barsilslógini.

Til 4.

Hesin spurningurin er ikki viðgjørdur nærri, men kann møguliga takast upp, tá lógin verður endurskoðað í síni heild.

VIII. Ljósmøðrafelag Føroya:

Viðmerkingar:

Ljósmøður eiga at kunna boða barsilsskipanini frá, nær kvinna er sett at eiga.


Kvinnan skal upplýsa nær hon er sett at eiga. Eingi ávís krøv um skjalprógv eru ásett í lógini ella í hesum uppskotinum  soleiðis, at tað eftir lógini og uppskotinum er einki, sum forðar fyri, at ljósmøður váttað nær kvinna er sett at eiga.

IX. Javnstøðunevndin:

Mælir til, at ásett verður ein kvota fyri pápar, ein “pápakvota”.
Mett verður, at foreldrini sjálvi skulu velja, hvussu tey býta tær 38 vikurnar eftir 14. viku sínámillum.

X. Føroya Skipara- og Navigatørfelag:

Tekur undir við uppskotinum

Viðmerkingar:

1) Heimagangandi eiga eisini at hava rætt til barsilspening.

2) Minsta gjald verður ásett fyri útgjaldinum, ájavnt við eina arbeiðaraløn.
Til 1.

Hetta broytingaruppskotið viðger ikki sp. Um, hvør hevur rætt til barsilspening, men bert sp. um rættin til barsilsfarloyvi, víst verður eisini til II, 1.l . 

Til 2.

Hetta er ein endurgjaldskipan – ikki ein forsorgarskipan.



